
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 
 

ᐱᔾᔪᑎᖓ 
 

 

ᑐᑭᓯᒋᐊᕈᑎᒃᓴᖅ:        ᐃᓱᒪᓕᐅᖅᑕᐅᔪᖅ: X 

 

ᐊᑲᐅᙱᓕᐅᕈᑎ:  ᐋᖅᑭᒃᓯᓯᒪᙱᑦᑐᑦ ᐱᔭᐅᔪᓐᓇᖅᑎᑕᐅᔪᓂ ᐊᐅᓪᓚᐅᔾᔨᕙᒃᑐᒧᑦ ᐊᖑᓇᓱᒃᑎᓄᑦ ᑎᑭᑦᑐᓄᑦ 
ᐊᖑᓇᒃᑕᐅᔪᓄᑦ ᑐᒃᑐᓄᑦ ᐋᖅᑭᒃᓯᓯᒪᙱᑎᓪᓗᒋᑦ ᑲᑎᓪᓗᒋᑦ ᐱᔭᐅᔪᓐᓇᖅᑎᑕᐅᔪᑦ 
ᐊᖑᓇᓱᐊᖅᑕᐅᔪᓐᓇᕐᓗᑎᒃ (TAH) ᐅᕝᕙᓘᓐᓃᑦ ᐅᓪᓗᒥᓯᐊᑎᓂ ᐊᖑᓇᓱᒃᑎᓄᑦ ᑎᑭᑦᑐᓄᑦ 
ᐊᖑᓇᒃᑕᐅᔪᓄᑦ ᐊᑐᓕᖁᔭᓕᐊᖑᔪᒥ. 

 

ᑭᖑᓂᑦᑎᓐᓂ ᖃᓄᐃᓕᖓᓂᖓ: 

• ᐅᓪᓗᒥᓯᐅᑏᑦ ᐆᒪᔪᓕᕆᓂᕐᒧᑦ ᒪᓕᒐᐃᑦ ᓇᓗᓇᐃᖅᓯᕗᑦ ᐊᖑᓇᓱᒃᑎᓄᑦ ᑎᑭᑦᑐᓄᑦ (ᑕᒡᕙᓂ 
ᑐᕿᖃᖅᑎᑕᐅᕗᖅ ᓄᓇᕗᒻᒥᐅᑕᐅᙱᑦᑐᖅ ᐊᒻᒪ ᑲᓇᑕᒥᐅᑕᐅᙱᑦᑐᑦ ᐊᖑᓇᓱᒃᑏᑦ) ᐊᕐᕌᒍᑕᒫᑦ 
ᑭᒡᓕᖃᖅᑎᑕᐅᕗᑦ ᒪᕐᕉᖕᓂᒃ ᑐᒃᑐᕈᓐᓇᖅᖢᑎᒃ ᐊᑐᓂ ᐊᖑᓇᓱᒃᑎᒧᑦ, ᑭᓯᐊᓂ 
ᑭᒡᓕᖃᖅᑎᑕᐅᙱᑦᑐᖅ ᖃᔅᓯᓂ ᐱᔪᓐᓇᕐᒪᖔᖅ ᐊᖑᓇᓱᒃᑎᓄᑦ ᑎᑭᑦᑐᓄᑦ ᐊᖑᓇᓱᒍᓐᓇᖅᑐᓂ 
ᑭᒡᓕᐅᔪᒥ. 

• ᓄᓇᑦᓯᐊᑉ ᒐᕙᒪᖓ ᑭᖑᓂᑦᑎᓐᓂ ᑭᒡᓕᖃᖅᑎᑦᑎᖃᑦᑕᓚᐅᖅᑐᑦ ᐊᖑᓇᓱᒃᑎᓄᑦ ᑎᑭᑦᑐᓄᑦ 
ᐊᖑᓇᒃᑕᐅᔪᓄᑦ ᓇᐹᖅᑐᖃᙱᑦᑐᕐᒥᐅᑕᓄᑦ ᑐᒃᑐᓄᑦ ᐊᐅᓚᑦᑎᓂᕐᒥᑦ ᓄᓇᐃᑦ ᐊᕕᒃᑐᖅᓯᒪᓪᓗᑎ. 
ᒫᓐᓇᐅᔪᖅ ᓄᓇᕗᑦ ᒪᓕᒐᖓᑎᒍᑦ, ᓇᐹᖅᑐᖃᙱᑦᑐᕐᒥᐅᑕᑦ ᑐᒃᑐᑉ ᐊᐅᓚᑕᐅᔪᑦ 
ᐃᓛᒃᑰᓕᖓᓂᖏᑎᒍᑦ, ᓄᓇᐃᑦ ᐊᕕᒃᑐᖅᓯᒪᓂᑎᒎᖏᑦᑐᖅ.  

 

ᒫᓐᓇᐅᔪᖅ ᖃᓄᐃᓕᖓᓂᖓ: 

• ᐊᖑᓇᓱᒃᑎᓄᑦ ᑎᑭᑦᑐᓄᑦ ᐱᓕᕆᐊᒃᓴᐅᖕᒪᑦ ᑮᓇᐅᔾᔭᒃᓴᐅᑕᐅᓪᓗᓂ ᓄᓇᓕᖕᓄᑦ 
ᐊᐅᓪᓚᐅᔾᔨᕙᒃᑐᓄᑦ ᐊᒻᒪ ᐊᕙᑎᓕᕆᔨᒃᑯᑦ ᐱᓕᕆᕝᕕᖓᑎᒍᑦ (DOE) ᐃᑲᔪᖅᓱᓲᖑᓪᓗᑎ 
ᑲᔪᓯᑎᑕᐅᓂᖓ ᐊᖑᓇᓱᒃᑎᓄᑦ ᑎᑭᑦᑐᓄᑦ ᑭᓯᐊᓂ ᑭᒡᓕᖃᖅᑎᑕᐅᔭᕆᐊᖃᖅᑐᖅ ᑕᒪᓐᓇ 
ᐱᓕᕆᐊᖑᔪᖅ ᐊᖑᓇᓱᒃᑎᓄᑦ ᑎᑭᑦᑐᓄᑦ ᑐᒃᑐᓂ ᐅᓄᕈᓐᓃᖅᑎᑦᑎᖁᓇᒋᑦ ᐊᒃᑐᐃᖁᓇᒋᑦ 
ᑐᒃᑐᖃᐃᓐᓇᕐᕈᓐᓇᕐᓂᕐᒥᑦ. 

• ᐱᓕᕆᔾᔪᓯᓂ ᐱᒋᐊᖅᑎᑦᑎᓯᒪᓕᖅᑐᑦ ᐋᖅᑭᒃᓱᐃᓂᕐᒥᑦ ᑲᑎᓪᓗᒋᑦ ᐱᔭᐅᔪᓐᓇᖅᑎᑕᐅᔪᑦ 
ᐊᖑᓇᓱᐊᖅᑕᐅᔪᓐᓇᕐᓗᑎᒃ ᐃᓚᖏᓐᓂ ᑐᒃᑐᐃᑦ ᐃᓛᒃᑰᓕᖓᓂᖏᓐᓂᒃ ᑕᐃᒪᐃᑦᑐᖃᙱᑦᑐᓂ. 
ᑲᑎᓪᓗᒋᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᐊᖅᑕᐅᔪᓐᓇᕐᓗᑎᒃ ᐋᖅᑭᒃᓯᓯᒪᓕᖅᐸᑕ, ᐆᒪᔪᕐᓂᐊᖅᑏᑦ 
ᑲᑐᔾᔨᖃᑎᒌᖏᑦ ᐱᔪᓐᓇᕐᓂᖃᖅᐳᑦ ᓴᓂᕐᕙᐃᓗᑎ ᐃᓚᖏᓐᓂᒃ ᓂᕕᖓᑖᓂ ᐊᐅᓪᓚᐅᔾᔨᕙᒃᑐᓂ 
ᐊᖑᓇᓱᒃᑎᓄᑦ ᑎᑭᑦᑐᓄᑦ. 

• ᐱᓕᕆᔾᔪᓯᐅᓂᐊᑲᐃᓐᓇᕐᓗᓂ ᓄᓇᓕᐅᑉ ᐃᓱᒫᓘᑎᖏᓐᓄᑦ ᐱᔾᔪᑎᒋᓪᓗᒍ ᐊᒃᑐᐃᑐᐃᓐᓇᕆᐊᓖᑦ 
ᐊᖑᓇᓱᒃᑎᓄᑦ ᑎᑭᑦᑐᓄᑦ ᐊᖑᓇᒃᑕᐅᔪᓄᑦ ᑖᒃᑯᓄᖓ ᐃᓛᒃᑰᓕᖓᓂᖏᓐᓂᒃ, ᐊᕙᑎᓕᕆᔨᒃᑯᑦ 
ᐱᓕᕆᕝᕕᖓ ᐅᖃᖃᑎᖃᓚᐅᖅᑐᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᒃᑯᖏᓐᓂ (HTO) 
ᓇᓗᓇᐃᕆᓂᕐᒧᑦ ᓈᒻᒪᒃᑯᑎ ᖃᔅᓯᓂ ᐊᖑᓇᓱᒃᑎᓄᑦ ᑎᑭᑦᑐᓄᑦ ᓂᕕᖓᑖᓂ ᑐᒃᑐᓄᑦ 
ᐃᓛᒃᑰᓕᖓᓂᖏᓐᓄᑦ ᐋᖅᑭᒃᓯᓯᒪᙱᑦᑐᓂ ᑲᑎᓪᓗᒋᑦ ᐱᔭᐅᔪᓐᓇᖅᑎᑕᐅᔪᑦ 
ᐊᖑᓇᓱᐊᖅᑕᐅᔪᓐᓇᕐᓗᑎᒃ (ᐅᐃᒍᖓ 1; ᑐᒃᑐᓂ ᐊᖑᓇᓱᒃᑎᓄᑦ ᑎᑭᑦᑐᓄᑦ ᑲᑎᒪᓂᖅ 
ᓇᐃᓇᕆᔾᔪᑎᖓ). 

• ᑕᒪᕐᒥᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᓂᑦ ᐅᖃᓚᐅᖅᑐᑦ ᕿᒥᕐᕈᐊᒃᑲᓐᓂᕈᒪᓂᕋᖅᖢᑎᒃ ᑯᐊᑕᓂ 
ᖄᔅᓯᐅᓂᖏᑦ ᓇᓚᐅᑦᑖᖅᑕᐅᓯᒪᔪᑦ ᐃᓛᒃᑰᓕᖓᓂᖏᓐᓄᑦ ᐅᕝᕙᓘᓐᓃᑦ ᓄᓇᓕᐅᑉ 
ᐱᔭᕆᐊᖃᖅᑕᖏᑦ ᐊᓯᔾᔨᓐᓂᕈᑎ. 

 

ᑭᕙᓪᓕᐅᑉ ᓄᓇᓕᖏᑕ ᐊᑐᖁᔭᓕᐊᑦ 

ᓄᓇᓕᒃ ᐅᓪᓗᖓ ᑲᑎᒪᖃᑎᖃᖅᑐᑦ ᐊᖑᓇᓱᒃᑎᓄᑦ ᑎᑭᑦᑐᓄᑦ 
ᐃᑲᔪᖅᓱᖅᑐᑦ 

ᐊᑐᓕᖁᔭᐅᔪᖅ ᖃᔅᓯᐅᓂᖏᑦ 
ᐊᖑᓇᓱᒃᑎᓄᑦ ᑎᑭᑦᑐᓄᑦ ᓂᕕᖓᑖᑦ 

ᐊᕐᕕᐊᑦ ᒪᐃ 4, 2017 ᐄ 100 ᐊᖑᓇᓱᒃᑎᓄᑦ ᑎᑭᑦᑐᓄᑦ 
ᐊᖑᓇᒃᑕᐅᔪᑦ ᐊᕐᕕᐊᓂ 

ᖃᒪᓂᑦᑐᐊᖅ ᒪᐃ 4, 2017 
ᐃᑲᔪᖅᓱᖏᑦᑐᑦ 

ᐊᖑᓇᓱᒃᑎᓄᑦ ᑎᑭᑦᑐᓄᑦ 
ᖃᒪᓂᑦᑐᐊᖅ ᖃᓂᒋᔮᓂ 

0 

ᐃᒡᓗᓕᒑᕐᔪᒃ ᔫᓂ 27, 2017 ᐄ 

10 ᐊᖑᓇᓱᒃᑎᓄᑦ ᑎᑭᑦᑐᓄᑦ 
ᐊᖑᓇᒃᑕᐅᔪᑦ ᐃᒡᓗᓕᒑᕐᔪᖕᒧᑦ (5 

ᖃᒪᓂᕐᔪᐊᑉ/ᑎᕝᔭᓕᐅᑉ ᒥᒃᓵᓂᕐᒥᐅᑕᐃᑦ 
ᐊᒻᒪ 5 ᑕᐃᑲᙵ 

ᓗᕆᓛᑦᒥ/ᐅᒃᑯᓯᒃᓴᓕᖕᒥ) 

ᓴᓪᓕᖅ ᒪᐃ 8, 2017 ᐄ 40 ᐊᖑᓇᓱᒃᑎᓄᑦ ᑎᑭᑦᑐᓄᑦ 
ᐊᖑᓇᒃᑕᐅᔪᑦ ᐊᒃᐸᑑᕐᔪᐊᕐᒥ ᓴᓪᓕᓄᑦ 

ᓇᐅᔮᑦ ᒪᐃ 3, 2017 ᐄ 60 ᐊᖑᓇᓱᒃᑎᓄᑦ ᑎᑭᑦᑐᓄᑦ 
ᐊᖑᓇᒃᑕᐅᔪᑦ ᓇᐅᔮᓂ 

ᑲᖏᖅᖠᓂᖅ 

ᐆᒪᔪᕐᓂᐊᖅᑎᒃᑯᑦ 
ᑲᑐᔾᔨᖃᑎᒌᒃᑯᖏᑦ 
ᐊᒥᓱᓄᑦ ᑕᖅᑭᓄᑦ 

ᑲᑎᒪᓚᐅᖅᓯᒪᒍᓐᓃᖅᑐᑦ 

ᐱᑕᖃᙱᑦᑐᖅ ᐱᑕᖃᙱᑦᑐᖅ 

ᑎᑭᕋᕐᔪᐊᖅ ᒪᐃ 17, 2017 ᐄ 

40 ᐊᖑᓇᓱᒃᑎᓄᑦ ᑎᑭᑦᑐᓄᑦ 
ᐊᖑᓇᒃᑕᐅᔪᑦ ᑎᑭᕋᕐᔪᐊᕐᒥ, 250 

ᐊᖑᓇᓱᒃᑎᓄᑦ ᑎᑭᑦᑐᓄᑦ ᐊᖑᓇᒃᑕᐅᔪᑦ 
ᐊᕕᒃᑐᖅᓯᒪᓂᐅᔪᒧᑦ 

ᕿᑎᕐᒥᐅᑦ ᓄᓇᓕᖏᑕ ᐊᑐᖁᔭᓕᐊᑦ 

ᓄᓇᓕᒃ/ᐆᒪᔪᕐᓂᐊᖅᑎᒃᑯᑦ 
ᑲᑎᔾᔨᖃᑎᒌᖏᑦ 

ᐅᓪᓗᖓ 
ᑲᑎᒪᖃᑎᖃᖅᑐᑦ 

ᐊᖑᓇᓱᒃᑎᓄᑦ ᑎᑭᑦᑐᓄᑦ 
ᐃᑲᔪᖅᓱᖅᑐᑦ 

ᐊᑐᓕᖁᔭᐅᔪᖅ ᖃᔅᓯᐅᓂᖏᑦ 
ᐊᖑᓇᓱᒃᑎᓄᑦ ᑎᑭᑦᑐᓄᑦ ᓂᕕᖓᑖᑦ 

ᐃᖃᓗᒃᑑᑦᓯᐊᖅ ᒪᐃ 11, 2017 ᐄ 

ᐊᖑᓇᓱᒃᑎᓄᑦ ᑎᑭᑦᑐᓄᑦ 
ᐊᖑᓇᒃᑕᐅᔪᓂ ᐱᖁᔨᙱᑦᑐᑦ 

ᑐᒃᑑᔮᖅᑑᑉ ᐃᓅᕕᐅᓪᓗ 
ᒥᒃᓵᓂᕐᒥᐅᑕᓄᑦ ᑐᒃᑐᓄᑦ 

ᐅᕝᕙᓘᓐᓃᑦ ᕿᖓᐅᓪᓗ ᔭᓗᓇᐃᓗ 
ᒥᒃᓵᓂᕐᒥᐅᑕᓄᑦ ᑐᒃᑐᓄᑦ, 25 
ᐊᖑᓇᓱᒃᑎᓄᑦ ᑎᑭᑦᑐᓄᑦ 

ᐊᖑᓇᒃᑕᐅᔪᑦ ᑕᐃᑲᙵᑦ ᑖᓪᕕᓐ 
ᐊᒻᒪ ᔫᓂᔭᓐ ᐃᓛᒃᑰᓕᖓᓂᖏᓐᓂ, 

ᐊᒻᒪ 100-ᓂ ᐊᖑᓇᓱᒃᑎᓄᑦ 
ᑎᑭᑦᑐᓄᑦ ᐊᖑᓇᒃᑕᐅᔪᓂ ᑕᒪᒃᑮᓐᓂ 

ᐊᕼᐃᐊᒃ ᐊᒻᒪ ᑎᕝᔭᓕᐅᑉ 
ᒥᒃᓵᓂᕐᒥᐅᑕᓄᑦ ᑐᒃᑐᖁᑎᖏᓐᓂ 

ᐃᓛᒃᑰᓕᖓᔪᓂ 

ᕘᓐᓴᐃᑦ ᐆᒪᔪᕐᓂᐊᖅᑎᒃᑯᑦ 
ᑲᑐᔾᔨᖃᑎᒌᖏᑦ ᔫᓂ 14, 2017 ᐄ 

30 ᐊᖑᓇᓱᒃᑎᓄᑦ ᑎᑭᑦᑐᓄᑦ 
ᐊᖑᓇᒃᑕᐅᔪᑦ ᕿᖓᐅᓪᓗ 
ᔭᓗᓇᐃᓗ ᒥᒃᓵᓂᕐᒥᐅᑕᓄᑦ 

ᐃᓛᒃᑰᓕᖓᔪᓄᑦ 

ᐅᒥᖕᒪᒃᑑᖅ 
ᐆᒪᔪᕐᓂᐊᖅᑎᒃᑯᑦ 
ᑲᑐᔾᔨᖃᑎᒌᖏᑦ 

ᐊᑐᐃᓐᓇᐅᖏᑦᑐᑦ 
ᑲᑎᒪᖃᑎᒌᓂᕐᒧᑦ 

ᑭᖑᓂᑦᑎᓐᓂ 
ᓇᓗᓇᐃᕆᓚᐅᖅᑐᑦ 

ᐃᑲᔪᖅᓱᖅᑐᖅ 
ᐊᖑᓇᓱᒃᑎᓄᑦ ᑎᑭᑦᑐᓄᑦ 

ᐱᑕᖃᙱᑦᑐᖅ 

ᐅᖅᓱᖅᑑᖅ ᔪᓚᐃ 20, 2017 ᐄ 

20 ᐊᖑᓇᓱᒃᑎᓄᑦ ᑎᑭᑦᑐᓄᑦ 
ᐊᖑᓇᒃᑕᐅᔪᑦ ᐅᖅᓱᖅᑑᒥ 

(ᑐᕌᖓᓕᕈᑕᐅᖏᖦᖤᕈᓂ ᑲᑎᓪᓗᒋᑦ 
ᐱᔭᐅᔪᓐᓇᖅᑎᑕᐅᔪᑦ 

ᐊᖑᓇᓱᐊᖅᑕᐅᔪᓐᓇᕐᓗᑎᒃ) 

ᑰᒑᕈᒃ ᒪᐃ 17, 2017 ᓇᓗᓇᖅᑐᖅ ᐊᑐᓕᖁᔭᓕᐊᒥ ᑐᓂᓯᓚᐅᙱᑦᑐᑦ 
ᑕᐃᔅᓱᒪᓂ 

ᖁᕐᓗᖅᑐᖅ ᔫᓂ 21, 2017 ᐋᒃᑲ 0 

ᑕᓗᕐᔪᐊᖅ ᒪᐃ 4, 2017 ᓇᓗᓇᖅᑐᖅ ᐊᑐᓕᖁᔭᓕᐊᒥ ᑐᓂᓯᓚᐅᙱᑦᑐᑦ 
ᑕᐃᔅᓱᒪᓂ 

ᐊᑐᓕᖁᔭᓕᐊᑦ: 

• ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐋᖅᑭᒃᓯᓚᐅᖅᑐᑦ ᓄᓇᕗᒻᒥᐅᑕᐅᙱᑦᑐᓄᑦ ᐊᒻᒪ 
ᑲᓇᑕᒥᐅᑕᐅᙱᑦᑐᓄᑦ ᐊᖑᓇᓱᒃᑎᓄᑦ ᑎᑭᑦᑐᓄᑦ ᑭᒡᓕᐅᔪᓂ ᑐᒃᑐᓄᑦ ᐃᓛᒃᑰᓕᖓᔪᓄᑦ ᑲᑎᓪᓗᒋᑦ 
ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᐊᖅᑕᐅᔪᓐᓇᕐᓗᑎᒃ ᐱᑕᖃᙱᑦᑐᓄᑦ ᐃᒪᐃᓕᖓᓗᑎ: 

o ᖃᒪᓂᕐᔪᐊᖅ ᑐᒃᑐᐃᑦ ᐃᓛᒃᑰᓕᖓᔪᓄᑦ: 175 ᐊᖑᓇᓱᒃᑎᓄᑦ ᑎᑭᑦᑐᓄᑦ ᓂᕕᖓᑕᑦ 
o ᑎᕝᔭᓕᐅᑉ ᒥᒃᓵᓂᕐᒥᐅᑕᓄᑦ ᐊᒻᒪ ᐊᕼᐃᐊᒃ ᑐᒃᑐᖏᓐᓄᑦ ᐃᓛᒃᑰᓕᖓᔪᓄᑦ: 

150 ᐊᖑᓇᓱᒃᑎᓄᑦ ᑎᑭᑦᑐᓄᑦ ᓂᕕᖓᑕᑦ ᑲᑎᓪᓗᒋᑦ 
o ᓗᕆᓛᑦᒥ ᐊᒻᒪ ᐅᒃᑯᓯᒃᓴᓕᖕᒥ ᑐᒃᑐᐃᑦ ᐃᓛᒃᑰᓕᖓᔪᓄᑦ: 100 ᐊᖑᓇᓱᒃᑎᓄᑦ ᑎᑭᑦᑐᓄᑦ 

ᓂᕕᖓᑕᑦ ᑲᑎᓪᓗᒋᑦ 
o ᐊᒃᐸᑑᕐᔪᐊᕐᒥ ᑐᒃᑐᓄᑦ ᐃᓛᒃᑰᓕᖓᔪᓄᑦ: ᒫᓐᓇᐅᔪᖅ ᐊᑐᓕᖁᔭᓕᐊᒥᒃ ᐱᑕᕋᙱᑦᑐᖅ 

ᓄᑖᖑᔪᖅ ᖃᔅᓯᐅᓂᖏᑦ ᓇᓚᐅᑦᑖᖅᑕᐅᓇᓱᓐᓂᖏᓐᓂ 
 

• ᑖᒃᑯᐊ ᑐᒃᑐᓄᑦ ᐊᖑᓇᓱᒃᑎᓄᑦ ᑎᑭᑦᑐᓄᑦ ᑭᒡᓕᐅᔪᑦ ᐅᓄᖅᓯᕚᓪᓕᖅᑎᑕᐅᔪᓐᓇᖅᑐᖅ ᐅᕝᕙᓘᓐᓃᑦ 
ᒥᒃᖠᒋᐊᖅᑕᐅᓗᑎ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑎᒍᑦ ᑕᐃᒪᐃᒋᐊᖃᓕᕌᖓᑦ 
ᐱᐅᖅᓱᐊᕐᓂᕐᒧᑦ ᐃᓱᒫᓘᑎᒃᓴᓄᑦ ᐅᕝᕙᓘᓐᓃᑦ ᐊᓯᔾᔨᕐᓂᐅᔪᓄᑦ ᓄᓇᓕᐅᑉ ᐱᔭᕆᐊᖃᖅᑕᖏᓐᓂᒃ 
ᓴᖅᑭᑦᑐᖃᕐᓂᕈᓂ. 
  

• ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓱᒪᓕᐅᓲᑦ ᓴᓂᕐᕙᒃᑕᐅᔪᓂᒃ ᐊᖑᓇᓱᒃᑎᓄᑦ ᑎᑭᑦᑐᓄᑦ 
ᓂᕕᖓᑖᓂᑦ ᑖᒃᑯᓄᖓ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᒃᑯᖏᓐᓄᑦ 
ᑕᐃᒪᐃᒋᐊᖃᕌᖓᑦ, ᐃᓛᒃᑰᓕᖓᔪᓄᑦ ᓄᓇᓕᖃᕐᕕᖕᓄᑦ ᐊᑕᐅᓯᐅᙱᑦᑐᒧᑦ ᐊᑐᖅᑕᐅᑎᓪᓗᒋᑦ. 

 

 

ᐅᐃᒍᖓ 1: ᑐᒃᑐᓄᑦ ᐊᖑᓇᓱᒃᑎᓄᑦ ᑎᑭᑦᑐᓄᑦ ᑲᑎᒪᖃᑎᖃᕐᓂᕐᒧᑦ ᓇᐃᓈᖅᓯᒪᔪᖅ (ᐊᑕᖃᓯᐅᑎᔪᖅ 
ᐃᓛᒃᑰᖓᓪᓗᓂ ᐸᐃᑉᐹᖅ) 

ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ ᑐᒃᑐᓄᑦ ᐊᖑᓇᓱᒃᑎᓄᑦ ᑎᑭᑦᑐᓄᑦ ᑭᒡᓕᐅᔪᓄᑦ 

 

3 ᒪᐃ, 2017: ᐊᕐᕕᒃ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᓇᐅᔮᑦ 

4 ᒪᐃ, 2017: ᐊᕐᕕᐊᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᐊᕐᕕᐊᑦ 

4 ᒪᐃ, 2017: ᖃᒪᓂᑦᑐᐊᖅ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᖃᒪᓂᑦᑐᐊᖅ 

4 ᒪᐃ, 2017: ᑕᓗᕐᔪᐊᖅ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᑕᓗᕐᔪᐊᖅ 

8 ᒪᐃ, 2017: ᐊᐃᕖᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᓴᓪᓕᖅ 

11 ᒪᐃ, 2017: ᐃᖃᓗᒃᑐᑎᐊᓕᒃ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᐃᖃᓗᒃᑑᑦᓯᐊᖅ 

17 ᒪᐃ, 2017: ᑯᑕᐃᕈᔪᐊᒃ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᑰᒑᕈᒃ 

17 ᒪᐃ, 2017: ᐃᔅᓴᑎᒃ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᑎᑭᕋᕐᔪᐊᖅ 

14 ᔫᓂ, 2017: ᕘᓐᓴᐃᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᐃᖃᓗᒃᑑᑦᓯᐊᖅ 

21 ᔫᓂ, 2017: ᖁᕐᓗᖅᑐᖅ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᖁᕐᓗᖅᑐᖅ 

27 ᔫᓂ, 2017: ᐊᕿᒡᒋᖅ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᐃᒡᓗᓕᒑᕐᔪᒃ 

20 ᔪᓚᐃ, 2017: ᐅᖅᓱᖅᑑᖅ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᐅᖅᓱᖅᑑᖅ 

 

 

ᐊᕙᑎᓕᕆᔨᒃᑯᑦ ᐱᓕᕆᕝᕕᖓᑦ, ᓄᓇᕗᑦ ᒐᕙᒪᒃᑯᑦ 

ᐃᖃᓗᐃᑦ, ᓄᓇᕗᑦ 

 

ᐱᕙᒌᔭᖅᑕᐅᓂᖓ: 14 ᐋᒡᒌᓯ, 2017 

  

ᑐᒃᑐᓄᑦ ᐊᖑᓇᓱᒃᑎᓄᑦ ᑎᑭᑦᑐᓄᑦ ᑭᒡᓕᐅᔪᓄᑦ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ ᒪᑉᐱᖅᑐᒐᖅ 1 
 



ᐊᖓᔪᖅᑲᐅᑎᓄᑦ ᓇᐃᓈᕆᔾᔪᑎ 
 
ᑲᑎᓪᓗᒋᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᐊᖅᑕᐅᔪᓐᓇᕐᓗᑎᒃ (TAH) ᐋᖅᑭᒃᓱᖅᑕᐅᑎᓪᓗᒍ ᑐᒃᑐᓄᑦ 
ᐃᓛᒃᑰᓕᖓᔪᓄᑦ, ᑖᒃᑯᐊ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ (HTO) ᐋᖅᑭᒃᓱᐃᔪᓐᓇᖅᑐᑦ ᐃᓚᖏᓐᓂᒃ 
ᐊᑐᐃᓐᓇᐅᔪᓂ ᓂᕕᖓᑖᓂ ᐊᐅᓪᓚᐅᔾᔨᔨᓄᑦ ᐊᖑᓇᓱᒃᑎᓄᑦ ᑎᑭᑦᑐᓄᑦ. ᐃᓚᖏᑦ ᑐᒃᑐᐃᑦ ᐃᓛᒃᑰᓕᖓᔪᑦ 
ᓄᓇᕘᒥ ᑲᑎᓪᓗᒋᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᐊᖅᑕᐅᔪᓐᓇᕐᓗᑎᒃ ᐋᖅᑭᒃᓯᓯᒪᙱᑦᑐᑦ ᐊᒻᒪ ᒫᓐᓇᐅᔪᖅ 
ᐆᒪᔪᓕᕆᓂᕐᒧᑦ ᒪᓕᒐᑦ ᐊᖑᓇᓱᒃᑎᓄᑦ ᑎᑭᑦᑐᓄᑦ ᑭᒡᓕᖃᖅᑎᑦᑎᔪᑦ ᒪᕐᕉᖕᓂᒃ ᑐᒃᑐᓂ 
ᓄᓇᕗᒻᒥᐅᑕᐅᙱᑦᑐᓄᑦ, ᐊᒻᒪ ᑲᓇᑕᒥᐅᑕᐅᙱᑦᑐᓄᑦ. ᑕᐃᒪᐃᓐᓂᖓᓄᑦ, ᐋᖅᑭᒃᓯᓯᒪᙱᑦᑐᑦ 
ᐊᖑᓇᓱᒃᑎᓄᑦ ᑎᑭᑦᑐᓄᑦ ᐊᖑᓇᒃᑕᐅᔪᓐᓇᖅᑐᓂ ᑐᒃᑐᓄᑦ ᐃᓛᒃᑰᓕᖓᔪᓄᑦ ᑲᑎᓪᓗᒋᑦ 
ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᐊᖅᑕᐅᔪᓐᓇᕐᓗᑎᒃ ᐱᑕᖃᙱᑦᑐᓄᑦ. ᐃᓱᒪᓕᐅᖅᑕᐅᔪᖅ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂ (NWMB) ᑕᐃᒪᐃᒋᐊᓕᒃ ᐋᖅᑭᓱᐃᓂᕐᒥᑦ ᐊᖑᓇᓱᒃᑎᓄᑦ ᑎᑭᑦᑐᓄᑦ 
ᑭᒡᓕᐅᔪᓄᑦ ᐃᓛᒃᑰᓕᖓᔪᓄᑦ ᑲᑎᓪᓗᒋᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᐊᖅᑕᐅᔪᓐᓇᕐᓗᑎᒃ 
ᐱᑕᖃᙱᑦᑐᓄᑦ. 
 
ᐊᖑᓇᓱᒃᑎᓄᑦ ᑎᑭᑦᑐᓄᑦ ᐱᓕᕆᐊᒃᓴᐅᖕᒪᑦ ᑮᓇᐅᔾᔭᒃᓴᐅᑕᐅᓪᓗᓂ ᓄᓇᓕᖕᓄᑦ ᐊᐅᓪᓚᐅᔾᔨᕙᒃᑐᓄᑦ ᐊᒻᒪ 
ᐊᕙᑎᓕᕆᔨᒃᑯᑦ ᐱᓕᕆᕝᕕᖓᑎᒍᑦ (DOE) ᐃᑲᔪᖅᓱᓲᖑᓪᓗᑎ ᑲᔪᓯᑎᑕᐅᓂᖓ ᐊᖑᓇᓱᒃᑎᓄᑦ ᑎᑭᑦᑐᓄᑦ 
ᑭᓯᐊᓂ ᑭᒡᓕᖃᖅᑎᑕᐅᔭᕆᐊᖃᖅᑐᖅ ᑕᒪᓐᓇ ᐱᓕᕆᐊᖑᔪᖅ ᐊᖑᓇᓱᒃᑎᓄᑦ ᑎᑭᑦᑐᓄᑦ ᑐᒃᑐᓂ 
ᐅᓄᕈᓐᓃᖅᑎᑦᑎᖁᓇᒋᑦ ᐊᒃᑐᐃᖁᓇᒋᑦ ᑐᒃᑐᖃᐃᓐᓇᕐᕈᓐᓇᕐᓂᕐᒥᑦ.  
 
ᐊᕙᑎᓕᕆᔨᒃᑯᑦ ᐱᓕᕆᕝᕕᖓᑕ ᐆᒪᔪᓕᕆᔨᖏᑦ ᐅᖃᖃᑎᖃᓚᐅᖅᑐᑦ ᐊᒥᓱᓛᓂ ᐆᒪᔪᕐᓂᐊᖅᑎᒃᑯᑦ 
ᑲᑐᔾᔨᖃᑎᒌᒃᑯᖏᓐᓂᒃ ᑲᑎᒪᑐᐃᓐᓇᖅᑎᓪᓗᒋᑦ ᑭᕙᓪᓕᕐᒥ ᐊᒻᒪ ᕿᑎᕐᒥᐅᓂ ᓄᓇᕗᒻᒥ ᒪᐃ ᐊᒻᒪ ᔪᓚᐃ 
2017 ᐊᑯᓐᓂᖏᓐᓂ. ᐱᔾᔪᑎᓪᓗᐊᑕᖓ ᑲᑎᒪᓂᐅᔪᓄᑦ ᓇᓗᓇᐃᖅᓯᓇᓱᓐᓂᕐᒧᑦ ᐊᖑᓇᓱᒃᑎᓄᑦ ᑎᑭᑦᑐᓄᑦ 
ᑭᒡᓕᓄᑦ ᐊᑐᓕᖁᔭᓕᐊᓂᑦ ᐊᑐᓂ ᓄᓇᓕᖕᓂ ᐃᑲᔪᕐᓂᕐᒧᑦ ᐊᕙᑎᓕᕆᔨᒃᑯᑦ ᐱᓕᕆᕝᕕᖓᓂ ᓈᒻᒪᒃᑐᓂ 
ᐊᑐᓕᖁᔭᓕᐊᓂᑦ ᑐᓂᓯᓂᕐᒧᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐃᓱᒪᓕᐅᖅᑕᐅᓂᕐᒧᑦ.  
 
ᐊᑐᓕᖁᔭᓕᐊᑦ ᐊᑐᓂ ᑲᑎᒪᖃᑎᒋᔭᐅᔪᓂ ᓄᓇᓖᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᒃᑯᖏᓐᓂᒃ 
ᓇᒃᓯᐅᔾᕙᐅᓚᐅᖅᑐᑦ ᑲᑎᒪᖃᑕᐅᔪᓂ ᐆᒪᔪᓕᕆᔨᓄᑦ ᒪᕐᕉᖕᓄᑦ ᐊᕕᒃᑐᖅᓯᒪᔪᓄᑦ ᐆᒪᔪᓕᕆᔩᑦ 
ᐊᐅᓚᑦᑎᔨᖏᓐᓄᑦ ᐊᓱᐃᓛᒃ ᑐᑭᓯᒋᐊᕈᑎᒃᓴᓂᑦ ᑐᓂᓯᓚᐅᖅᑐᑦ ᑲᒪᔨᐅᔪᒧᑦ ᐊᐅᓚᑦᑎᓂᕐᒧᑦ ᐊᒻᒪ 
ᒪᓕᒐᓕᕆᓂᕐᒧᑦ. ᐊᑐᓕᖁᔭᓕᐊᑦ ᑲᑎᖅᓱᖅᑕᐅᓚᐅᖅᑐᑦ ᐊᒻᒪ ᐊᑐᖅᑕᐅᓪᓗᑎ ᐊᕙᑎᓕᕆᔨᒃᑯᑦ 
ᐱᓕᕆᕝᕕᖓᑕ ᐊᑐᓕᖁᔭᓕᐊᖏᓐᓄᑦ ᑐᒃᑐᓄᑦ ᐊᖑᓇᓱᒃᑎᓄᑦ ᑎᑭᑦᑐᓄᑦ ᑭᒡᓕᐅᔪᓄᑦ.  

ᖃᓄᐃᓕᖓᓂ 
 

ᑖᓐᓇ ᐅᓂᒃᑳᓕᐊᖑᔪᖅ ᓴᖅᑮᕗᖅ ᐊᕙᑎᓕᕆᔨᒃᑯᑦ ᐱᓕᕆᕝᕕᖓᑕ ᐱᐅᓂᖅᐹᒥ ᐱᓕᕆᐊᕆᔭᖏᓐᓂᒃ 
ᑕᒻᒪᖅᓯᒪᙱᑦᑐᒃᑯᑦ ᓄᐊᑦᑎᓂᕐᒧᑦ ᑐᑭᓯᒋᐊᕈᑎᒃᓴᓕᒫᓂᑦ ᐅᖃᐅᓯᐅᓚᐅᖅᑐᓂ ᑲᑎᒪᖃᑎᖃᖃᑦᑕᖅᑎᓪᓗᒋᑦ 
ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᒃᑯᖏᓐᓂᒃ ᕿᑎᕐᒥᐅᓂ ᐊᒻᒪ ᑭᕙᓪᓕᕐᒥ.  
 
ᐃᓱᒪᒋᔭᐅᔪᑦ ᑕᒡᕙᓂ ᑕᐃᑲᙶᖏᑦᑐᑦ ᐊᕙᑎᓕᕆᔨᒃᑯᑦ ᐱᓕᕆᕝᕕᖓᓂ, ᐅᕝᕙᓘᓐᓃᑦ ᓄᓇᕗᑦ 
ᒐᕙᒪᒃᑯᖏᓐᓂ. 
 

 

 

 

 

 

 

 

 

 

 

  

ᑐᒃᑐᓄᑦ ᐊᖑᓇᓱᒃᑎᓄᑦ ᑎᑭᑦᑐᓄᑦ ᑭᒡᓕᐅᔪᓄᑦ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ ᒪᑉᐱᖅᑐᒐᖅ 3 
 



ᐃᓗᓕᖏᑦ 
ᐊᖓᔪᖅᑲᐅᑎᓄᑦ ᓇᐃᓈᕆᔾᔪᑎ .................................................................................................................................................................... 2 

ᖃᓄᐃᓕᖓᓂ ..................................................................................................................................................................................................... 3 

1.0 ᐅᓂᒃᑳᑉ ᐱᔾᔪᑎᖓ ᐊᒻᒪ ᐋᖅᑭᒃᓱᖅᓯᒪᓂᖓ ............................................................................................................................ 5 

2.0 ᐱᔾᔪᑎᖓ ᑲᑎᒪᖃᑎᖃᕐᓂᕐᒧᑦ............................................................................................................................................................... 5 

2.1 ᑲᑎᒪᓃᑦ ᐋᖅᑭᒃᓱᖅᓯᒪᓂᖏᑦ ........................................................................................................................................................... 6 

3.0 ᓇᐃᓈᕆᔾᔪᑦ ᐊᑐᓂ ᓄᓇᓕᖕᓂ ........................................................................................................................................................... 6 

3.1 ᐊᕐᕕᐊᓂ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ.............................................................................................................................. 6 

3.2 ᖃᒪᓂᑦᑐᐊᕐᒥ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ ..................................................................................................................... 7 

3.3 ᕘᓐᓴᐃᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ .......................................................... 7 

3.4 ᐃᖃᓗᒃᑑᑦᓯᐊᕐᒥ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ ................................................................................................................ 7 

3.5 ᐃᒡᓗᓕᒑᕐᔪᒃ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ ....................................................................................................................... 8 

3.6 ᓴᓪᓕᓂ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ ................................................................................................................................. 8 

3.7 ᐅᖅᓱᖅᑑᒥ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ ........................................................................................................................... 9 

3.8 ᑰᒑᕈᖕᒥ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ ................................................................................................................................ 9 

3.9 ᖁᕐᓗᖅᑐᒥ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ .......................................................................................................................... 9 

3.10 ᓇᐅᔮᓂ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ .......................................................................................................................... 10 

3.11 ᐅᒥᖕᒪᒃᑑᖅ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ .............................................. 10 

3.12 ᑲᖏᖅᖠᓂᕐᒥ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ ............................................................................................................... 10 

3.13 ᑕᓗᕐᔪᐊᓂ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ ..................................................................................................................... 11 

3.14 ᑎᑭᕋᕐᔪᐊᒥ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ .................................................................................................................... 11 

4.0 ᓇᐃᓈᕆᔾᔪᑎ ........................................................................................................................................................................................... 11 

 

 

  

ᑐᒃᑐᓄᑦ ᐊᖑᓇᓱᒃᑎᓄᑦ ᑎᑭᑦᑐᓄᑦ ᑭᒡᓕᐅᔪᓄᑦ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ ᒪᑉᐱᖅᑐᒐᖅ 4 
 



1.0 ᐅᓂᒃᑳᑉ ᐱᔾᔪᑎᖓ ᐊᒻᒪ ᐋᖅᑭᒃᓱᖅᓯᒪᓂᖓ 
 

ᑖᓐᓇ ᐅᓂᒃᑳᖅ ᑐᕌᖓᕗᖅ ᐃᒪᐃᓕᐅᓂᕐᒧᑦ: 1) ᓇᓗᓇᐃᖅᓯᓂᕐᒧᑦ ᖃᓄᐃᒻᒪ ᐊᒻᒪ ᖃᓄᖅ 
ᐊᕙᑎᓕᕆᔨᒃᑯᑦ ᐱᓕᕆᕝᕕᖓ ᑲᑎᖃᑎᖃᓚᐅᕐᒪᖔᑦ ᐊᔾᔨᒌᙱᑦᑐᓂ ᐆᒪᔪᕐᓂᐊᖅᑎᒃᑯᑦ 
ᑲᑐᔾᔨᖃᑎᒌᒃᑯᖏᓐᓂ (HTO) ᑭᕙᓪᓕᕐᒥ ᕿᑎᕐᒥᐅᓂᒡᓗ ᐅᖃᖃᑎᖃᕐᓂᕐᒥᑦ ᑐᒃᑐᓂᑦ ᐊᖑᓇᓱᒃᑎᓄᑦ 
ᑎᑭᑦᑐᓄᑦ ᑭᒡᓕᐅᓂᐊᖅᑐᓂ ᐊᒻᒪ ᓄᓇᓕᖕᓂ ᐊᑐᓕᖁᔭᓕᐊᖑᔪᓂ ᐊᒻᒪ 2) ᑲᑎᖅᓱᕐᓗᑎ ᓇᐃᓈᖅᓯᓗᑎ 
ᐊᑐᓕᖁᔭᓕᐊᓂᑦ ᑐᓂᔭᐅᔪᓂ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᒃᑯᖏᓐᓂ. ᑖᒃᑯᐊ ᓄᓇᓖᑦ ᐆᒪᔪᕐᓂᐊᖅᑎᒃᑯᑦ 
ᑲᑐᔾᔨᖃᑎᒌᖏᑦ ᑲᑎᖃᑎᒋᔭᐅᓚᐅᖅᑐᑦ ᒪᐃ ᐊᒻᒪ ᔪᓚᐃ 2017 ᐊᑯᓐᓂᖏᓐᓂ:  
 

• 3 ᒪᐃ, 2017: ᐊᕐᕕᒃ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᓇᐅᔮᑦ 
• 4 ᒪᐃ, 2017: ᐊᕐᕕᐊᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᐊᕐᕕᐊᑦ 
• 4 ᒪᐃ, 2017: ᖃᒪᓂᑦᑐᐊᖅ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᖃᒪᓂᑦᑐᐊᖅ 
• 4 ᒪᐃ, 2017: ᑕᓗᕐᔪᐊᖅ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᑕᓗᕐᔪᐊᖅ 
• 8 ᒪᐃ, 2017: ᐊᐃᕖᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᓴᓪᓕᖅ 
• 11 ᒪᐃ, 2017: ᐃᖃᓗᒃᑐᑎᐊᓕᒃ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᐃᖃᓗᒃᑑᑦᓯᐊᖅ 
• 17 ᒪᐃ, 2017: ᑯᑕᐃᕈᔪᐊᒃ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᑰᒑᕈᒃ 
• 17 ᒪᐃ, 2017: ᐃᔅᓴᑎᒃ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᑎᑭᕋᕐᔪᐊᖅ 
• 14 ᔫᓂ, 2017: ᕘᓐᓴᐃᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᐃᖃᓗᒃᑑᑦᓯᐊᖅ 
• 21 ᔫᓂ, 2017: ᖁᕐᓗᖅᑐᖅ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᖁᕐᓗᖅᑐᖅ 
• 27 ᔫᓂ, 2017: ᐊᕿᒡᒋᖅ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᐃᒡᓗᓕᒑᕐᔪᒃ 
• 20 ᔪᓚᐃ, 2017: ᐅᖅᓱᖅᑑᖅ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᐅᖅᓱᖅᑑᖅ 

ᑲᑎᒪᖃᑎᖃᓚᐅᖅᖢᑎ, ᐊᕙᑎᓕᕆᔨᒃᑯᑦ ᑐᓂᓯᓂᐊᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
ᐃᓱᒪᓕᕆᓂᕐᒧᑦ ᐃᓚᖃᕐᓗᓂ ᐊᑐᓕᖁᔭᓕᐊᓂᑦ ᐊᖑᓇᓱᒃᑎᓄᑦ ᑎᑭᑦᑐᓄᑦ ᑭᒡᓕᐅᓂᐊᖅᑐᓂ. 
 

2.0 ᐱᔾᔪᑎᖓ ᑲᑎᒪᖃᑎᖃᕐᓂᕐᒧᑦ  
 
ᐱᔾᔪᑎᒋᓚᐅᖅᑖ ᑲᑎᒪᖃᑎᖃᕐᓂᕐᒧᑦ ᐅᖃᐅᓯᖃᕐᓂᕐᒥᑦ ᑐᒃᑐᓂ ᐊᖑᓇᓱᒃᑎᓄᑦ ᑎᑭᑦᑐᓄᑦ ᑭᒡᓕᐅᔪᓂ 
ᐃᓛᒃᑰᓕᖓᔪᓄᑦ ᓄᓇᕗᒻᒥ ᐋᖅᑭᒃᓯᓯᒪᙱᑦᑐᓄᑦ ᑲᑎᓪᓗᒋᑦ ᐱᔭᐅᔪᓐᓇᖅᑎᑕᐅᔪᑦ 
ᐊᖑᓇᓱᐊᖅᑕᐅᔪᓐᓇᕐᓗᑎᒃ. ᐊᑐᓂ ᓄᓇᓖᑦ ᑲᑎᒪᖃᑎᒋᔭᐅᓚᐅᖅᑐᑦ ᐊᐱᕆᔭᐅᓪᓗᑎ ᐊᑐᓕᖁᔭᓕᐊᒥᓂ 
ᑐᓂᓯᖁᔭᐅᓪᓗᑎ ᑐᕌᖓᓗᓂ ᓄᓇᓕᖓ ᖃᓄᖅ ᐱᒻᒪᕆᐅᑎᑦᑎᒻᒪᖔᖅ ᑐᒃᑐᓄᑦ ᐊᖑᓇᓱᒃᑎᓄᑦ ᑎᑭᑦᑐᓄᑦ. 
ᑲᑎᒪᖃᑎᖃᓚᐅᖅᑎᓪᓗᒋᑦ, ᐊᕙᑎᓕᕆᔨᒃᑯᑦ ᑐᓂᓯᓂᐊᖅᑐᑦ ᑐᒃᑐᓄ ᐊᖑᓇᓱᒃᑎᓄᑦ ᑎᑭᑦᑐᓄᑦ ᑭᒡᓕᐅᔪᓂ 
ᐊᑐᓕᖁᔭᓕᐊᓂᑦ ᐃᓛᒃᑰᓕᖓᔪᓄᑦ ᑲᑎᓪᓗᒋᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᐊᖅᑕᐅᔪᓐᓇᕐᓗᑎᒃ 
ᐱᑕᖃᙱᑦᑐᓄᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐃᓱᒪᓕᐅᖅᑕᐅᓂᕐᒧᑦ. ᐃᓱᒪᓕᐅᖅᑕᐅᔪᖅ 
ᑐᕌᖓᓂᐊᖅᐳᖅ ᐊᖑᓇᓱᒃᑕᐅᓗᐊᖁᓇᒋᑦ ᖄᖏᐅᑎᓗᐊᕐᓗᑎ ᐱᔾᔪᑎᒋᓗᒍ ᑐᒃᑐᓄᑦ ᐊᖑᓇᓱᒃᑎᓄᑦ 
ᑎᑭᑦᑐᓄᑦ. 

2.1 ᑲᑎᒪᓃᑦ ᐋᖅᑭᒃᓱᖅᓯᒪᓂᖏᑦ  
ᐆᒪᔪᓕᕆᔩᑦ (CO), ᐊᑐᓂ ᑭᕙᓪᓕᕐᒥ ᐊᒻᒪ ᕿᑎᕐᒥᐅᓂ ᓄᓇᓕᖕᓂ, ᐅᐸᖁᔭᐅᓚᐅᖅᑐᑦ ᓄᓇᓕᖏᑕ 
ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᒃᑯᑦ ᑲᑎᒪᑐᐃᓐᓇᖅᑎᓪᓗᒋᑦ ᐅᖃᖃᑎᖃᕆᐊᖅᑐᕐᓗᑎ ᐊᖑᓇᓱᒃᑎᓄᑦ 
ᑎᑭᑦᑐᓄᑦ ᑭᒡᓕᐅᔪᓂ. ᐅᓐᓄᒃᑯᑦ ᑲᑎᒪᖃᑦᑕᓚᐅᖅᑐᑦ ᐊᒻᒪ ᐆᒪᔪᓕᔨᓄᑦ ᑲᑎᒪᑎᑦᑎᓂᖏᑦ 
ᑲᑎᒪᔾᔪᑎᒃᓴᓃᖃᑕᐅᓪᓗᓂ. ᐆᒪᔪᓕᕆᔨ ᐊᐱᕆᓪᓗᓂ ᐊᑐᓂ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᒃᑯᖏᓐᓂ 
ᖃᔅᓯᓂ ᓂᕕᖓᑖᓂ ᑕᑯᔪᒪᒐᔭᕐᒪᖔᑦ ᐊᑐᐃᓐᓇᐅᑎᑕᐅᔪᓂ ᐊᖑᓇᓱᒃᑎᓄᑦ ᑎᑭᑦᑐᓄᑦ ᐊᖑᓇᒃᑕᐅᔪᓄᑦ 
ᑲᑎᓪᓗᒋᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᐊᖅᑕᐅᔪᓐᓇᕐᓗᑎᒃ ᐱᑕᖃᐅᙱᓐᓂᖓᓄᑦ ᐃᓚᖏᓐᓄᑦ 
ᐃᓛᒃᑰᓕᖓᔪᓂᑦ.  

ᑲᑎᒪᖃᑎᖃᖅᑎᓪᓗᒋᑦ ᑖᒃᑯᐊ ᐊᐱᖅᑯᑕᐅᓚᐅᖅᑐᑦ: 

• ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᑕᑯᔪᒪᕚ ᑭᒡᓕᖃᖅᑎᑕᐅᔪᒥ ᖃᔅᓯᓂ ᑐᒃᑐᓂ (ᐃᓛᒃᑰᓕᖓᔪᓂ 
ᑲᑎᓪᓗᒋᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᐊᖅᑕᐅᔪᓐᓇᕐᓗᑎᒃ ᐱᑕᖃᙱᑦᑐᓄᑦ) ᐊᖑᓇᓱᒃᑕᐅᖁᔨᕚ 
ᐃᓂᖕᓂ ᐊᖑᓇᓱᒃᑎᓄᑦ ᑎᑭᑦᑐᓄᑦ? ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᓇᓗᓇᐃᕆᔭᕆᐊᓖᑦ 
ᑭᒡᓕᐅᔪᓂᑦ ᐃᓛᒃᑰᓕᖓᔪᒃᑯᑦ. 

• ᑕᐃᒪᐃᖁᔨᒃᐸᑕ, ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᖃᔅᓯᓂ ᓈᒻᒪᒃᓴᖅᐸᑦ ᑐᒃᑐᓂ 
ᐊᑐᐃᓐᓇᐅᑎᑦᑎᓂᕐᒧᑦ ᐊᖑᓇᓱᒃᑎᓄᑦ ᑎᑭᑦᑐᓄᑦ? 

• ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐃᓱᒫᓘᑎᒃᓴᖃᖅᐹ ᐱᔾᔪᑎᒋᓪᓗᒍ ᐊᖑᓇᓱᒃᑎᓄᑦ ᑎᑭᑦᑐᓄᑦ 
ᑐᒃᑐᒐᓱᓐᓂᕐᒧᑦ? 

3.0 ᓇᐃᓈᕆᔾᔪᑦ ᐊᑐᓂ ᓄᓇᓕᖕᓂ  
 

3.1 ᐊᕐᕕᐊᓂ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ  
ᐅᓪᓗᖓ: 4 ᒪᐃ, 2017  
 
ᑭᒡᒐᖅᑐᐃᔩᑦ:  

• ᓄᓇᕗᑦ ᒐᕙᒪᒃᑯᑦ-ᐊᕙᑎᓕᕆᔨᒃᑯᑦ, ᐆᒪᔪᓕᕆᔨᖓ: ᔫ ᓴᕕᑲᑖᖅ ᓄᑲᖅᖠᖅ 
• ᐊᕐᕕᐊᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ: ᑖᒥᔅ ᐊᓕᑲᓱᐊ 
• ᐊᕐᕕᐊᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ: ᑎᑭ ᕼᐊᐸᓇᖅ 
• ᐊᕐᕕᐊᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ: ᒍᐊᑎ ᑭᑦᓛᐱᒃ 
• ᐊᕐᕕᐊᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ: ᓵᒻ ᑭᐊᕆ ᒪᒃᐸ 

 
  

ᑐᒃᑐᓄᑦ ᐊᖑᓇᓱᒃᑎᓄᑦ ᑎᑭᑦᑐᓄᑦ ᑭᒡᓕᐅᔪᓄᑦ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ ᒪᑉᐱᖅᑐᒐᖅ 6 
 



ᐅᖃᐅᓯᒃᓴᖅ ᐊᒻᒪ ᐊᐱᖅᑯᑏᑦ: 
 
ᑭᐅᔾᔪᑎᖃᕐᓂᕐᒥᑦ ᐊᐱᖅᑯᑕᐅᔪᓂ ᐆᒪᔪᓕᕆᔨ ᓴᕕᑲᑖᕐᒧᑦ ᐱᔾᔪᑎᒋᓪᓗᒍ ᐊᖑᓇᓱᒃᑎᓄᑦ ᑎᑭᑦᑐᓄᑦ 
ᐊᖑᓇᒃᑕᐅᔪᑦ ᑐᒃᑐᓂ, ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᑲᑎᒪᔨᖏᑦ ᑕᐃᑲᓃᑦᑐᑦ ᐃᑲᔪᖅᓱᓚᐅᖅᑐᑦ 
ᑲᔪᓯᖁᔨᓪᓗᑎ ᐊᖑᓇᓱᒃᑎᓄᑦ ᑎᑭᑦᑐᓄᑦ ᐊᖑᓇᒃᑕᐅᔪᑦ ᑐᒃᑐᓄᑦ. ᐊᑐᓕᖁᔭᐅᔪᖅ 100−ᖑᓚᐅᖅᑐᑦ 
ᐊᖑᓇᓱᒃᑎᓄᑦ ᑎᑭᑦᑐᓄᑦ ᐊᖑᓇᒃᑕᐅᔪᑦ ᑐᒃᑐᓂ ᐊᕐᕕᐊᓂ ᑭᓯᐊᓂ ᐅᖃᐅᓯᒃᓴᖃᓚᐅᙱᑦᑐᑦ 
ᐱᔾᔪᑎᒋᓪᓗᒋᑦ ᓄᓇᓕᐅᔪᑦ ᐊᓯᖏᑦ ᑭᕙᓪᓕᕐᒥ.  
 

3.2 ᖃᒪᓂᑦᑐᐊᕐᒥ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ  
ᐅᓪᓗᖓ: 4 ᒪᐃ, 2017  
 
ᑭᒡᒐᖅᑐᐃᔩᑦ:  

• ᓄᓇᕗᑦ ᒐᕙᒪᒃᑯᑦ-ᐊᕙᑎᓕᕆᔨᒃᑯᑦ, ᐆᒪᔪᓕᕆᔨᖓ: ᕋᓱ ᑐᓗᒃᑑᒃ 
• ᖃᒪᓂᑦᑐᐊᕐᒥ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ 

 
 
ᐅᖃᐅᓯᒃᓴᖅ ᐊᒻᒪ ᐊᐱᖅᑯᑏᑦ: 
  
ᖃᒪᓂᑦᑐᐊᑉ ᐆᒪᔪᕐᓂᐊᖅᑎᖏᑕ ᑲᑐᔾᔨᖃᑎᒌᖏᑦ ᐃᑲᔪᖅᓱᖏᑦᑐᑦ ᐊᖑᓇᓱᒃᑎᓄᑦ ᑎᑭᑦᑐᓄᑦ 
ᐊᖑᓇᒃᑕᐅᔪᓂ ᓄᓇᓕᖕᒥᐅᑕᓄᑦ (ᐃᓅᙱᑦᑐᓄᑦ) ᐅᕝᕙᓘᓐᓃᑦ ᐃᓅᙱᑦᑐᓄᑦ ᖃᒪᓂᑦᑐᐊᑉ ᖃᓂᒋᔮᓂ. 
 

3.3 ᕘᓐᓴᐃᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ  
ᐅᓪᓗᖓ: 14 ᔫᓂ, 2017  
 
ᑭᒡᒐᖅᑐᐃᔩᑦ:  

• ᓄᓇᕗᑦ ᒐᕙᒪᒃᑯᑦ-ᐊᕙᑎᓕᕆᔨᒃᑯᑦ, ᐆᒪᔪᓕᕆᔨᖓ: ᑳᓐᑎᔅ ᓴᓪᓗᕕᓂᖅ 
• ᕘᓐᓴᐃᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᑲᑎᒪᔨᖏᑦ 

 
 
ᐅᖃᐅᓯᒃᓴᖅ ᐊᒻᒪ ᐊᐱᖅᑯᑏᑦ: 
  
ᕘᓐᓴᐃᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐊᑐᓕᖁᔨᓚᐅᖅᑐᑦ 30ᓂ ᑐᒃᑐᓂ ᕿᖓᐅᓪᓗ ᔭᓗᓇᐃᓗ 
ᒥᒃᓵᓂᕐᒥᐅᑕᓂ ᑐᒃᑐᓄᑦ ᐊᑐᐃᓐᓇᐅᓗᑎ ᐊᖑᓇᓱᒃᑎᓄᑦ ᑎᑭᑦᑐᓄᑦ ᓄᓇᓕᖓᓄ. ᐊᑐᓕᖁᔭᓕᐊᙱᑦᑐᑦ 
ᐊᓯᖕᓄᑦ ᓄᓇᓕᖕᓄᑦ ᐅᕝᕙᓘᓐᓃᑦ ᐃᓛᒃᑰᓕᖓᔪᓄᑦ ᑕᒪᐃᓐᓄᑦ. 
 

3.4 ᐃᖃᓗᒃᑑᑦᓯᐊᕐᒥ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ  
ᐅᓪᓗᖓ: 11 ᒪᐃ, 2017  
 
ᑭᒡᒐᖅᑐᐃᔩᑦ:  

• ᓄᓇᕗᑦ ᒐᕙᒪᒃᑯᑦ-ᐊᕙᑎᓕᕆᔨᒃᑯᑦ, ᐆᒪᔪᓕᕆᔨᖓ: ᓴᐃᓐ ᓴᐃᑐ 
• ᐃᖃᓗᒃᑐᑎᐊᓕᒃ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᑲᑎᒪᔨᖏᑦ 

ᐅᖃᐅᓯᒃᓴᖅ ᐊᒻᒪ ᐊᐱᖅᑯᑏᑦ: 
  
ᐃᖃᓗᒃᑐᑎᐊᓕᒃ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐃᑲᔪᖅᓱᓚᐅᙱᑦᑐᑦ ᑐᒃᑑᔮᖅᑑᑉ ᐃᓅᕕᐅᓪᓗ 
ᑲᓇᖕᓇᖓᓂ ᕿᖓᐅᑉ ᑐᒃᑐᖁᑎᖏᓐᓂ ᐃᓛᒃᑰᓕᖓᔪᓂ. ᐊᑐᓕᖁᔨᓚᐅᖅᑐᑦ 25-ᓂ ᐊᖑᓇᓱᒃᑎᓄᑦ 
ᑎᑭᑦᑐᓄᑦ ᐊᖑᓇᒃᑕᐅᔪᓂ ᑖᓪᕕᓐ ᐊᒻᒪ ᔫᓂᔭᓐ ᐃᓛᒃᑯᓕᖓᓂᖏᓐᓂ ᐊᒻᒪ 100-ᓂ ᐊᖑᓇᓱᒃᑎᓄᑦ 
ᑎᑭᑦᑐᓄᑦ ᐊᖑᓇᒃᑕᐅᔪᓂ ᑕᒪᒃᑮᓐᓂ ᐊᕼᐃᐊᒃ ᐊᒻᒪ ᑎᕝᔭᓕᐅᑉ ᒥᒃᓵᓂᕐᒥᐅᑕᓄᑦ ᑐᒃᑐᖁᑎᖏᓐᓂ 
ᐃᓛᒃᑰᓕᖓᔪᓂ. 
 

3.5 ᐃᒡᓗᓕᒑᕐᔪᒃ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ  
ᐅᓪᓗᖓ: 27 ᔫᓂ, 2017  
 
ᑭᒡᒐᖅᑐᐃᔩᑦ:  

• ᓄᓇᕗᑦ ᒐᕙᒪᒃᑯᑦ-ᐊᕙᑎᓕᕆᔨᒃᑯᑦ, ᐆᒪᔪᓕᕆᔨᖓ: ᐲᑕ ᑲᑎᒑᑦᓯᐊᖅ ᐊᖓᔪᒃᖠ 
• ᐊᕿᒡᒋᖅ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᑲᑎᒪᔨᖏᑦ 

 
 
ᐅᖃᐅᓯᒃᓴᖅ ᐊᒻᒪ ᐊᐱᖅᑯᑏᑦ: 
  
ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐊᑐᓕᖁᔭᓕᐊᖏᑦ 10 ᐊᖑᓇᓱᒃᑎᓄᑦ ᑎᑭᑦᑐᓄᑦ ᐊᖑᓇᒃᑕᐅᔪᑦ 
ᑐᒃᑐᓕᐊᕐᓂᕐᒧᑦ ᐃᒡᓗᓕᒑᕐᔪᖕᒥ (5 ᑕᐃᑲᙵᑦ ᖃᒪᓂᕐᔪᐊᖅ/ᑎᕝᔭᓕᐅᑉ ᐃᓛᒃᑰᓕᖓᔪᓄᑦ ᐊᒻᒪ 5 
ᓗᕆᓛᑦᒥ/ᐅᒃᑯᓯᒃᑲᓕᖕᒥ ᐃᓛᒃᑰᓕᖓᔪᓄᑦ). ᐊᑐᓕᖁᔭᓕᐊᙱᑦᑐᑦ ᐊᓯᖕᓄᑦ ᓄᓇᓕᖕᓄᑦ ᐅᕝᕙᓘᓐᓃᑦ 
ᐃᓛᒃᑰᓕᖓᔪᓄᑦ ᑕᒪᐃᓐᓄᑦ. 

 

3.6 ᓴᓪᓕᓂ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ  
ᐅᓪᓗᖓ: 8 ᒪᐃ, 2017  
 
ᑭᒡᒐᖅᑐᐃᔩᑦ:  

• ᓄᓇᕗᑦ ᒐᕙᒪᒃᑯᑦ-ᐊᕙᑎᓕᕆᔨᒃᑯᑦ, ᐆᒪᔪᓕᕆᔨᖓ: ᐲᑕ ᑲᑎᒑᑦᓯᐊᖅ ᐊᖓᔪᒃᖠ 
• ᐊᐃᕖᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᒃᑯᖏᓐᓂ ᑲᑎᒪᔩᑦ 

 
 
ᐅᖃᐅᓯᒃᓴᖅ ᐊᒻᒪ ᐊᐱᖅᑯᑏᑦ: 
  
ᐊᐃᕖᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᐊᑐᓕᖁᔨᔪᑦ 40ᓂ ᑐᒃᑐᓂ ᐊᖑᓇᓱᒃᑎᓄᑦ ᑎᑭᑦᑐᓄᑦ ᑕᐃᑲᙵᑦ 
ᐊᒃᐸᑑᕐᔪᐊᕐᒥ.  

3.7 ᐅᖅᓱᖅᑑᒥ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ  
ᐅᓪᓗᖓ: 27 ᔫᓂ, 2017  
 
ᑭᒡᒐᖅᑐᐃᔩᑦ:  

• ᓄᓇᕗᑦ ᒐᕙᒪᒃᑯᑦ-ᐊᕙᑎᓕᕆᔨᒃᑯᑦ, ᐆᒪᔪᓕᕆᔨᖓ: ᐲᑕ ᐊᖅᑲᖅ 
• ᐅᖅᓱᖅᑑᖅ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓄᑦ ᑲᑎᒪᔩᑦ 

 
 
ᐅᖃᐅᓯᒃᓴᖅ ᐊᒻᒪ ᐊᐱᖅᑯᑏᑦ: 
  
ᒫᓐᓇᐅᔪᖅ ᐊᐅᓪᓚᐅᔾᔨᔨᓂ ᐃᖏᕐᕋᔪᖃᙱᑦᑐᖅ ᐅᖅᓱᖅᑑᒥ, ᑭᓯᐊᓂ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ 
ᐊᑐᓕᖁᔨᔪᑦ ᐊᖑᓇᓱᒃᑎᓄᑦ ᑎᑭᑦᑐᓄᑦ ᑭᒡᓕᖃᕐᓗᑎ 20-ᓂ ᑐᒃᑐᓂ. ᑕᐃᒪᐃᓕᖓᓕᕈᑕᐅᒃᐸᑦ ᑐᒃᑐᐃᑦ 
ᐅᖅᓱᖅᑑᖅ ᐱᑕᖃᖅᑎᑕᐅᔭᕆᖃᓕᕈᑎᒃ ᑲᑎᓪᓗᒋᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᐊᖅᑕᐅᔪᓐᓇᕐᓗᑎᒃ 
ᐊᖑᓇᓱᒃᑎᓄᑦ ᑎᑭᑦᑐᓄᑦ ᐊᖑᓇᒃᑕᐅᔪᓂ ᐱᑕᖃᖁᔨᒐᔭᙱᑦᑐᑦ. 
 

3.8 ᑰᒑᕈᖕᒥ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ  
ᐅᓪᓗᖓ: 17 ᒪᐃ, 2017  
 
ᑭᒡᒐᖅᑐᐃᔩᑦ:  

• ᓄᓇᕗᑦ ᒐᕙᒪᒃᑯᑦ-ᐊᕙᑎᓕᕆᔨᒃᑯᑦ, ᐆᒪᔪᓕᕆᔨᖓ: ᓵᑦ ᕗᕈᓇᔅᑭ 
• ᑯᑕᐃᕈᔪᐊᒃ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓄᑦ ᑲᑎᒪᔩᑦ 

 
 
ᐅᖃᐅᓯᒃᓴᖅ ᐊᒻᒪ ᐊᐱᖅᑯᑏᑦ: 
 
ᑯᑕᐃᕈᔪᐊᒃ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓄᑦ ᑲᑎᒪᔩᑦ ᓇᓗᓚᐅᕐᒪᑕ ᑐᒃᑐᐃᑦ ᖃᔅᓯᖏᓐᓃᓐᓂᖏᓐᓂᒃ 
ᓄᓇᖁᑎᒥᓂ ᑕᐃᒪᐃᓐᓂᖓᓄᑦ ᐃᓱᒪᓕᐊᕆᔭᒥᓂᒃ ᐅᖃᕈᓐᓇᓚᐅᙱᑦᑐᑦ ᑲᑎᒪᖃᑎᒋᔭᐅᑎᓪᓗᒋᑦ. 
  
 

3.9 ᖁᕐᓗᖅᑐᒥ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ  
ᐅᓪᓗᖓ: 21 ᔫᓂ, 2017  
 
ᑭᒡᒐᖅᑐᐃᔩᑦ:  

• ᓄᓇᕗᑦ ᒐᕙᒪᒃᑯᑦ-ᐊᕙᑎᓕᕆᔨᒃᑯᑦ, ᐆᒪᔪᓕᕆᔨᖓ: ᐋᓚᓐ ᓂᑉᑕᓈᑦᑎᐊᖅ 
• ᖁᕐᓗᖅᑑᒥ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓄᑦ ᑲᑎᒪᔩᑦ 

 
 
ᐅᖃᐅᓯᒃᓴᖅ ᐊᒻᒪ ᐊᐱᖅᑯᑏᑦ: 
  
ᖁᕐᓗᖅᑑᑉ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐃᑲᔪᖅᓱᖏᑦᑐᑦ ᐊᖑᓇᓱᒃᑎᓄᑦ ᑎᑭᑦᑐᓄᑦ ᐊᖑᓇᒃᑕᐅᔪᑦ 
ᑐᒃᑐᓄᑦ.  

3.10 ᓇᐅᔮᓂ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ  
ᐅᓪᓗᖓ: 3 ᒪᐃ, 2017  
 
ᑭᒡᒐᖅᑐᐃᔩᑦ:  

• ᓄᓇᕗᑦ ᒐᕙᒪᒃᑯᑦ-ᐊᕙᑎᓕᕆᔨᒃᑯᑦ, ᐆᒪᔪᓕᕆᔨᖓ: ᐱᑐᓘᓯ ᐸᐸᑦᓯ. 
• ᐊᕐᕕᒃ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᒃᑯᖏᓐᓂ ᑲᑎᒪᔩᑦ 

 
 
ᐅᖃᐅᓯᒃᓴᖅ ᐊᒻᒪ ᐊᐱᖅᑯᑏᑦ: 
  
ᐊᕐᕕᒃ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐊᑐᓕᖁᔨᔪᑦ 60-ᓂᒃ ᐊᖑᓇᓱᒃᑎᓄᑦ ᑎᑭᑦᑐᓄᑦ ᐊᖑᓇᒃᑕᐅᔪᑦ 
ᑐᒃᑐᓄᑦ ᓇᐅᔮᓂ ᑕᐃᑲᙵᑦ ᐅᒃᑯᓯᒃᓴᓕᐅᑉ ᑐᒃᑐᖁᑎᖏᓐᓂ. 
 

3.11 ᐅᒥᖕᒪᒃᑑᖅ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ  
ᐅᓪᓗᖓ: ᐱᑕᖃᙱᑦᑐᖅ  
 
ᑭᒡᒐᖅᑐᐃᔩᑦ: ᐱᑕᖃᙱᑦᑐᖅ 
 
 
ᐅᖃᐅᓯᒃᓴᖅ ᐊᒻᒪ ᐊᐱᖅᑯᑏᑦ: 
  
ᐅᒥᖕᒪᒃᑑᖅ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐃᑲᔪᖅᓱᖅᑐᑦ ᐊᖑᓇᓱᒃᑎᓄᑦ ᑎᑭᑦᑐᓄᑦ ᐊᖑᓇᒃᑕᐅᔪᑦ 
ᑐᒃᑐᓕᐊᕐᓂᕐᒧᑦ ᑭᓯᐊᓂ ᖃᔅᓯᓂ ᐊᑐᓕᖁᔨᖕᒪᖔᑦ ᓇᓗᓇᐃᖅᓯᓚᐅᙱᑦᑐᑦ. 
 

3.12 ᑲᖏᖅᖠᓂᕐᒥ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ  
ᐅᓪᓗᖓ: ᐱᑕᖃᙱᑦᑐᖅ  
 
ᑭᒡᒐᖅᑐᐃᔩᑦ: ᐱᑕᖃᙱᑦᑐᖅ 
 
 
ᐅᖃᐅᓯᒃᓴᖅ ᐊᒻᒪ ᐊᐱᖅᑯᑏᑦ: 
  
ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᒃᑯᖏᓐᓂᒃ ᑲᑎᒪᔨᓂ ᐊᑐᐃᓐᓇᐅᔪᖃᓚᐅᙱᑦᑐᖅ ᑲᖏᖅᖠᓂᕐᒥ 
ᑲᑎᒪᖃᑎᖃᕈᒪᕋᓗᐊᖅᑎᓪᓗᒋᑦ. ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐊᑯᓂᒻᒪᕆᐊᓗᒃ 
ᑲᑎᒪᓚᐅᖅᓯᒪᔪᓐᓃᖅᑐᑦ. 

3.13 ᑕᓗᕐᔪᐊᓂ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ  
ᐅᓪᓗᖓ: 4 ᒪᐃ, 2017  
 
ᑭᒡᒐᖅᑐᐃᔩᑦ:  

• ᓄᓇᕗᑦ ᒐᕙᒪᒃᑯᑦ-ᐊᕙᑎᓕᕆᔨᒃᑯᑦ, ᐆᒪᔪᓕᕆᔨᖓ: ᑕᐃᕕᑦ ᐊᓇᕕᓗᒃ 
• ᑕᓗᕐᔪᐊᖅ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓄᑦ ᑲᑎᒪᔨ: ᓵᒻ ᑐᓕᕆᐊᓕᒃ 
• ᑕᓗᕐᔪᐊᖅ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓄᑦ ᑲᑎᒪᔨ: ᔪᐊᔾ ᐊᒃᓚ 
• ᑕᓗᕐᔪᐊᖅ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓄᑦ ᑲᑎᒪᔨ: ᐳᕉᔅ ᑕᑯᓕᒃ 

 
 
ᐅᖃᐅᓯᒃᓴᖅ ᐊᒻᒪ ᐊᐱᖅᑯᑏᑦ: 
  
ᑕᓗᕐᔪᐊᓂ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓄᑦ ᑲᑎᒪᔩᑦ ᓇᓗᓚᐅᕐᒪᑕ ᑐᒃᑐᐃᑦ ᖃᔅᓯᖏᓐᓃᓐᓂᖏᓐᓂᒃ 
ᓄᓇᖁᑎᒥᓂ ᑕᐃᒪᐃᓐᓂᖓᓄᑦ ᐃᓱᒪᓕᐊᕆᔭᒥᓂᒃ ᐅᖃᕈᓐᓇᓚᐅᙱᑦᑐᑦ ᑲᑎᒪᖃᑎᒋᔭᐅᑎᓪᓗᒋᑦ. 
 

3.14 ᑎᑭᕋᕐᔪᐊᒥ ᑲᑎᒪᖃᑎᖃᕐᓂᕐᒧᑦ ᓇᐃᓈᕆᔾᔪᑎ  
ᐅᓪᓗᖓ: 17 ᒪᐃ, 2017  
 
ᑭᒡᒐᖅᑐᐃᔩᑦ:  

• ᓄᓇᕗᑦ ᒐᕙᒪᒃᑯᑦ-ᐊᕙᑎᓕᕆᔨᒃᑯᑦ, ᐊᕕᒃᑐᖅᓯᒪᔪᓂ ᐊᐅᓚᑦᑎᔨ: ᕌᑉ ᕼᐋᒧ 
• ᐃᔅᓴᑎᒃ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᒃᑯᖏᓐᓂ ᑲᑎᒪᔩᑦ 

 
 
ᐅᖃᐅᓯᒃᓴᖅ ᐊᒻᒪ ᐊᐱᖅᑯᑏᑦ: 
  
ᐃᔅᓴᑎᒃ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐊᑐᓕᖁᔨᔪᑦ 40-ᓂ ᐊᖑᓇᓱᒃᑎᓄᑦ ᑎᑭᑦᑐᓄᑦ ᑐᒃᑐᓄᑦ 
ᓂᕕᖓᑖᓄᑦ ᑎᑭᕋᕐᔪᐊᒥ ᐊᒻᒪ 250-ᓂᒃ ᑭᕙᓪᓕᕐᒧᑦ.  
 

4.0 ᓇᐃᓈᕆᔾᔪᑎ  
ᑕᒪᕐᒥᑲᓴᑦᑎᐊᑦ ᑭᓯᐊᓂ ᒪᕐᕉᒃ ᐊᑐᐃᓐᓇᐅᓚᐅᙱᑦᑐᑦ ᑲᑎᒪᖃᑎᖃᕐᓂᕐᒧᑦ ᑭᕙᓪᓕᕐᒥ ᕿᑎᕐᒥᐅᓂᒡᓗ 
ᑲᑎᒪᖃᑎᖃᖅᑎᓪᓗᒋᑦ ᒪᐃ ᐊᒻᒪ ᔪᓚᐃ 2017 ᐊᑯᓐᓂᖏᓐᓂ. ᓄᓇᓕᐅᔪᑦ ᑲᑎᒪᖃᑎᒋᔭᐅᓚᐅᖅᑐᑦ 
ᓇᓗᓇᐃᕆᓚᐅᖅᑐᑦ ᐃᑲᔪᖅᓱᕐᒪᖔᑦ ᐅᕝᕙᓘᕙ ᐋᒃᑲ ᐊᖑᓇᓱᒃᑎᓄᑦ ᑎᑭᑦᑐᓄᑦ ᑐᒃᑐᓕᐊᕐᓂᕐᒧᑦ 
ᓄᓇᓕᖏᓐᓂ ᐊᒻᒪ ᑕᒪᕐᒥᑲᓴᑦ ᐊᑐᓕᖁᔭᓕᐊᒥᓂᒃ ᑐᓂᓯᓚᐅᖅᑐᑦ ᖃᔅᓯᓂ ᐊᖑᓇᓱᒃᑎᓄᑦ ᑎᑭᑦᑐᓄᑦ 
ᓂᕕᖓᑖᓄᑦ ᓄᓇᓕᖏᓐᓄᑦ. ᑐᙵᕕᒋᓗᒍ ᑐᓴᖅᑕᐅᔪᑦ ᓄᓇᓕᖕᓂ, ᐊᕙᑎᓕᕆᔨᒃᑯᑦ ᐊᑐᓕᖁᔭᓕᐊᒥᓂ 
ᑐᓂᓯᓂᐊᖅᑐᑦ ᑐᒃᑐᐃᑦ ᐃᓛᒃᑰᓕᖓᓂᖏᓐᓄᑦ, ᐅᕝᕙᓘᓐᓃᑦ ᑲᑎᙵᔪᓄᑦ ᐃᓛᒃᑰᓕᖓᔪᓄᑦ, ᑖᒃᑯᓄᖓ 
ᓄᓇᕗᒻᒥ ᐆᒪᔪᓕᕐᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐃᓱᒪᓕᐅᖅᑕᐅᓂᕐᒧᑦ. ᑕᐃᒪᐃᖁᔭᐅᓂᖓ ᑖᒃᑯᐊ ᑐᒃᑐᓄᑦ 
ᐊᖑᓇᓱᒃᑎᓄᑦ ᑎᑭᑦᑐᓄᑦ ᑭᒡᓕᐅᔪᑦ ᐅᓄᖅᓯᕚᓪᓕᖅᑎᑕᐅᔪᓐᓇᖅᑐᖅ ᐅᕝᕙᓘᓐᓃᑦ ᒥᒃᖠᒋᐊᖅᑕᐅᓗᑎ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑎᒍᑦ ᑕᐃᒪᐃᒋᐊᖃᓕᕌᖓᑦ ᐱᐅᖅᓱᐊᕐᓂᕐᒧᑦ ᐃᓱᒫᓘᑎᒃᓴᓄᑦ 
ᐅᕝᕙᓘᓐᓃᑦ ᐊᓯᔾᔨᕐᓂᐅᔪᓄᑦ ᓄᓇᓕᐅᑉ ᐱᔭᕆᐊᖃᖅᑕᖏᓐᓂᒃ ᓴᖅᑭᑦᑐᖃᕐᓂᕈᓂ. 

